
Тукенова К.Т.  

 пед.ғыл.кандидаты., доцент 

Алматы Технологиялық Университеті, Алматы қ. 

СЫН ТҰРҒЫСЫНАН ОЙЛАУ 

Елбасы Н.Ә.Назарбаев «Төртінші өнеркәсіптік революция 

жағдайындағы дамудың жаңа мүмкіндіктері» атты Қазақстан халқына  

арналған Жолдауында: «Барлық жастағы азаматтарды қамтитын білім беру 

ісінде өзіміздің озық жүйемізді құруды жеделдету қажет. Білім беру 

бағдарламаларының негізгі басымдығы өзгерістерге үнемі бейім болу және жаңа 

білімді меңгеру қабілетін дамыту болуға тиіс», деп атап көрсеткен [1].  

Бұл жөнінде Қазақстан Республикасы «Білім туралы» Заңының 8-

бабында «Білім беру жүйесінің басты міндеттерінің бірі – оқытудың жаңа 

технологияларын енгізу, білім беруді ақпараттандыру, халықаралық ғаламдық 

коммуникациялық желілерге шығу» деп көрсетілген [2]. 

Бүгінгі білім беру саласының басты мақсаты – инновациялық оқыту 

технологиясы арқылы оқу мен тәрбие үрдісін дамыту, білім алушыларға жүйелі, 

білім берумен қатар қоғамда өз орнын табу, өзін-өзі жүзеге асыру дағдысын 

қалыптастыру. Алайда, инновациялық педагогикалық технологияларды қажетті 

деңгейде қолдану және осы арқылы студенттердің білім деңгейін, 

шығармашылық қабілетін қоғамдық сұранысқа сай қалыптастыру еліміздің 

барлық білім беру мекемелерінде кәсіптік білім беру жүйелерінің дағдылы ісіне 

айнала қойған жоқ. Әлі де болса көптеген мектептер, орта және арнайы, жоғарғы 

оқу орындары оқыту үрдісін ұйымдастыру мен жүргізуде оқытудың дәстүрлі 

әдістері мен тәсілдерін пайдаланумен шектелуде.  

 

Сыни тұрғыдан ойлаудың дағдыларын дамыту аудиторияда тиісті орта 

құруды талап етеді, яғни үйренушіге алдын-ала тапсырма беріліп соған ол 

қосымша материал іздеп табуы қажет және өздігінен презентация жасауға да 

дайын болуы тиіс. Оқытушы студентке өз ойын барынша толық жеткізуге қолдау 

көрсетуі қажет. Осы тұста оқытушы басқа студенттерден: «Сіздер не қоса алар 

бірлесіп шығармашылық жұмыс жасау. Ең бастысы, білім алушы сыни тұрғыда 

ойлаудың нәтижесінде өз пікірін кез келген ортада ашық, нақты, толық жеткізе 

алуға үйренеді. Соның салдарынан үйренушілер кез келген адамдармен 

қысылмай дұрыс қарым-қатынас орната алатын мүмкіндікке де ие болады.   

Сонымен, жоғарыда айтылғандай жаңартпа технологиялармен жұмыс 

жасау барысында оқытушы шәкірттерін ғылыми тұрғыда іздену жұмыстарына 

жетелей алады, заман талабына сай сыни тұрғыда ойлануды үйретеді. Ал студент 

өз белсенділігінің артқанын сезініп, шығармашылық жұмыстарына икемделеді 

және соған қызығушылығы барынша арта түседі.  

Демек, қазіргі кезде білім берудің озық технологияларын меңгермейінше 

сауатты, білімді, кез келген өзгерістерге тез бейімделе алатын ұрпақ тәрбиелеу 

мүмкін емес. Қазіргі даму кезеңі білім беру жүйесінің алдына оқыту үрдісін 

технологияландыру мәселесін қойып отыр. Ал жаңартпа технологияны 

меңгеруде қазіргі мұғалімнің, оқытушының жан-жақты білімі, алғырлығы, 

жаңалыққа жылдам бейімделе алатындығы қажет.  

Сондықтан білім беру мекемелерінің барлық буындарында оқу және 

тәрбие үрдісінде тұлғаның дамуына әсер етіп қана қоймай, қоғамның белсенді 

азаматын тәрбиелеуге елеулі үлес қосуға мүмкіншілік жасау қажет. Бұл бүгінгі 

білім беру субъектілерінің, яғни (оқытушылардың, тәлімгерлердің, 

мұғалімдердің, тәрбиешілердің және т.б.)  алдында тұрған үлкен міндет болып 

табылады.  

